
Ned ning sẽn wa n tara rũng n na n kogd kibsã, tɩ Zʋl
Higga wã sã n puki, bɩ a ra leb n yãk a kõbdã, a ra

yãk a na-yẽesã baa fʋɩ, halɩ t'a wa tʋg n kodge

Yii Muumin-dãmbã mɑ wã a Ʋmmu Salama nengẽ, (Wẽnd yard be a yĩnga), a yeelame:
Wẽnd Tẽn-tʋʋmã yeelame (Wẽnd pʋʋsg la A tɩlgr be a yĩnga): «Ned ning sẽn wa n tara
rũng n na n kogd kibsã, tɩ Zʋl Higga wã sã n puki, bɩ a ra leb n yãk a kõbdã, a ra yãk a

na-yẽesã baa fʋɩ, halɩ t'a wa tʋg n kodge»
[Naṣʋn Ṣahɩɩhʋn (Gom-sikdem sẽn manege)] [A Muslim n togs-a]

Nabiyaamã saglame (Wẽnd pʋʋsg la A tɩlgr be a yĩnga) ned ning sẽn rat n kodg kibsã, t'a ra
yãk a kõbdã, zem tɩ yaa a zugẽ wã, maa a bãgdẽ wã, maa a no-kõbdã, la zẽng sẽn ka rẽ, la a
ra yãk a nug-yẽesã sẽn be a nugẽ wã maa a na-yẽesã sẽn be a naoẽ wã baa fʋɩ, tɩ Zʋl Higgã
wã hagiimdã kiuugã sã n yi, halɩ t'a wa tʋg n kodg n sε.

